
«Татарстан Республикасында гражданнарның 
сәламәтлеген саклау өлкәсендәге аерым мәсьәләләрне җайга салу турында» Татарстан Республикасы Законына үзгәреш кертү хакында»
Татарстан Республикасы закон проектына

ФИНАНС-ИКЪТИСАДЫЙ НИГЕЗЛӘҮ

«Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында» Татарстан Республикасы Законына үзгәреш кертү хакында» Татарстан Республикасы законын гамәлгә ашыру Татарстан Республикасы бюджетыннан өстәмә финанс чыгымнары таләп итми.

Татарстан Республикасы Министрлар Кабинетының 2012 елның 24 декабрендәге 2395-р номерлы карарын гамәлгә ашыру кысаларында 9 муниципаль берәмлектә (Чаллы шәһәрендә, Әлмәт, Азнакай, Алабуга, Зәй, Зеленодольск, Лениногорск, Түбән Кама, Чистай муниципаль районнарында) җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан, медицина ярдәменә мохтаҗ булмаган затларга хезмәт күрсәтүче муниципаль учреждениеләр булдырылды, тагын 2сендә (Казан шәһәрендә һәм Бөгелмә муниципаль районында) ачылу стадиясендә. Әлеге учреждениеләрнең эшчәнлеген финанс ягыннан тәэмин итү Татарстан Республикасы бюджетыннан бүлеп бирелә торган акчалар хисабына гамәлгә ашырыла. 
2017 елда махсуслаштырылган учреждениеләрне тотуга чыгымнар Татарстан Республикасының җирле бюджетлары белән бюджетара мөнәсәбәтләр төзегәндә 39,596 млн.сум күләмендә исәпкә алынган. 

Шулай итеп, җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан, медицина ярдәменә мохтаҗ булмаган затларга хезмәт күрсәтү буенча махсуслаштырылган учреждениеләрне тотуга чыгымнар финанс чыганаклары белән тулы күләмдә тәэмин ителгән. 

